APUSTUL SAN JUDASMI
KAY KARTATA ISKIBRIRQAN
(JUDAS)

¢Pitaq karqan San Judas? Kinsapch'i kay Ju-
dasqa Jisukristupa, Santyagupa masan karqgan.
(Chay Santyagullam Jakubupis shutirgan.) (Liy-
ishunllapa San Matiyu 13.55.) Paygam mana chay
Judas Iskaryutichu kargan. Ashwanmi Jisuspi
ancha allita kriyiq kargan.
¢Pikunapagmi iskibrirqan kay librutaqa?
Iskibrirqanqgam Jisukristupi yumbay
kriyigkunaman.
¢Imaraykum iskibrirqan kay librutaqa? Chay
tyimpupiqam achka llullata yach'achikugkuna
kargan. Sugkunatam yach'achirganllapa, uchata
rurashpa kawsananllapa. Chaymi Judasqa kriyiq
masingunata kay kartapiqa kunarqan, chay llul-
lata yach'achikugkunamanda kwidakashpa, ama
Jisukristumanda akrakananllapa.
¢Imapagmi  yach'achiwanchiqllapa  kay
libruqa?
Jud 1.1-2 niwanchiqllapa, Judasmi Dyuspi kriy-
igkunaman kay kartata iskibrishqambag.
Jud 1.3-16 niwanchiq, kwidashunri yumbay
llullakugmanda. Chaga paykunagam
kayshina ninllapa: “Dyusqam ancha
allin. Chaymi mana allita ruraptinchiqgpis,
mana rinchu kastigawaqninchiq. Chayri
munashqanchiqta rurashunllapa”, nishpa.
Piru Dyusmi paykunata ancha rin kastigaq.

Jud 1.17-23 niwanchiq, ama Dyusmanda
akrakananchigq, shaykuq kriyigkunata
animachinanchiq, Dyuspi tukuy shunqo

kriyirinanllapa.
Jud 1.24-25 niwanchiq, ancha pudirniyuq
Tayta Dyusninchiqta alabananchigq,

washawashqganchiqrayku, nishpa.

San Judasmi iskibrirqan Dyus akrashqangu-
nata
1 Kuyashqay masitakuna, noqam Jakubupa

masan Judas kani.

Jisukristupa kriyadunmi kani. Chaymi
kay kartata iskibriykillapa gamkuna Dyuspi
kriyigkunaman. Chaga qgamkunatam
Taytanchiq Dyusqa akrashushqa, paypa
wambranguna  kanaykillapa. Chaymi
Jisukristupi yuyakuptikillapa, payqa allita
kwidashungillapa. 2 Tayta Dyusmanmi mafiakuni,
ancha llakipashushpa, kuyashushpa, gamkunata
yanapashunambaq, shumagqta kawsanaykillapa.

Kwidakashunri llullakugkunamanda

34 Kuyashqay masitakuna, ancham
munargani gamkunata yuyachishuyta Tayta
Dyus washawashqanchiqgpag. Lukismi
yach'ashqa kani: Llullakugkunash shamushqga
gamkunaman ingafiashuq, nishpa. Chaymi
iskibriykillapa rrugashushpa Dyus nishqandalla
gamkuna yach'achikunayki tukuy animuykiwan,
binsinaykillapa chay llullakugkunata. Chaqa
Jisukristupa duktrinangqam mana nunka
kambyakanchu. Piru chay malukunagam Dyuspa
duktrinanda dafiachishpa, ninllapa: “Dyusmi

ancha allin. Chaymi mana allita ruraptinchiqpis,
mana rinchu kastigawaqninchiq. Chaymi
atinchiq rurayta tukuy ima kwirpunchiq mu-
nashqganda”, nishpa. Chayshina rimagkunaqam
Taytanchiq Dyusta, Sifiurninchiq Jisukristuta
niganllapa. Chaymi Tayta Dyusqa paykunapaqqa
unaymandapacha sifialashqa chingananllapa.

5 Chayraykum qamkuna yach'aptikipis,
munani yuyachishuyta imashinam Dyusninchiq
kastigan chay mana kasugkunata, nishpa.
Rikayllapa, Tayta Dyusmi isrraylinukunata Ijiptu
nasyunmanda surqoshpa, paypi mana kriyigku-
nata chingachirqan. 6 Malu anjilkunatapismi
kastigarqan. Paykunagam karguyuq kashpapis,
mana kuntintakashpachu, munarganllapa
Dyuspa kargunda qoch'iyta. Chaypaqmi
Dyusqa paykunata prisushpa, kadinakunawan
watashpa, tutayagman wichukurgan, chaypi
kanambagqllapa jwisyu diya ch'ayamunangaman.
7 Chaymandagam chay malu anjilkunashina
chay  Sudumapi, Gumurrapi tiyagkuna,
chay sirkambi tiyagkunapis malukunapaq
tikrakarqganllapa. Chay runakunaqam ullqopura
warmiwanshina pufiurganllapa. Tukuy laya
mana allikunata rurashpam, animalkunashina
kawsarqanllapa. Chaymi Tayta Dyusqa
paykunata kastigarqan mana nunka warfiuq
ninawan. Chayri chay kastigupaq yach'ashpaqa,
amana paykunashinaga kawsashunllapachu.
Ashwanri intyindishun: Tayta Dyusqam kastigan
uchayuqgkunata, nishpa.

8 Chay llullakuq runakunagam musgoyningu-
napiimata rikashpa, mana nimatapis intyindish-

pachu, kwirpun munashgandalla ruranllapa.
Mana munashpa kasuyta Sifiurninchiqgtam, asta
musyanllapa ancha pudirniyugqkunata. 9 Piru
ni Dyuspa ancha pudirniyuq anjil Migilgam
chayshina maldisyan. Chaymi paygqa Muysispa
kwirpunda dyabluwan qoch'inakushpa,
dyablutaga mana musyarganchu. Ashwanmi
kaytalla nirqan: “jTayta Dyusri anyashunga!”
nishpa. 10 Piru chay llullakug runakunagam
mana intyindishpachu, musyanllapa asta
chay mas pudirniyuq ispiritukunata. Chaqa
mana intyindig animalkunashinam kwirpun
munashqandalla rurashpa kawsanllapa. Chaymi
chay uchangunarayku rinllapa chingaq.

11 Ay, chay llullakugkunaqa, imananqgaraqri!
Chaga paykunagam Kayinshina uchata
rurashqallapa. Balanshinam Dyusmanda
akrakashqallapa, qellayta ganananllaparayku.
Chay mana Kkasukuq runa Kurishinam
mana munanllapachu Dyus nishqanda
ruraytagqa. Chaymi rinllapa wafiug.” 12 Kriyiq
masipura kushikushpa tandanakuptiki
mikugmi, chay ingafakugkunaga mana undaq
mikunllapa, upyanllapa. Manam pitapis
pengakunllapachu. Chaymi paykunarayku
pengakungillapa. Malu michidurshinam
paykunalla kwidakanllapa. @ Mana tamyayuq
wayra apaq pukutayshinam mana nimatapis
yanapawanchiqchu. Paykunagam chay
mana puqoq plantashina. Chaga tyimpun
ch'ayamuptinqa, yanga rinchiq maskaq,

* 1:11 Génesis 4.8; NUimeros 31.16; NUimeros 16

¢manachu? Chayshinallam chay llullakugkunapis
wafiushga, chakishga, ch'upanmanda pilashqa
plantashina. 13 Manchu mar yakuga wagmanda
kaymanda maqchikamushpa, babash'kunata
wichukun manyaman. Chayshinallam chay
llullakugkunapis  kallpatikunllapa, mana
allikunata rurashpa. Paykunagam chay
lusiru ishkishpa chingagkunashina. = Chaymi
sintinsyadu, tukuy tyimpu mas tutayaqpi
kawsananllapa.

14 Chay punta runa Adamba tatara willkamba

tatara willkanmi Inuk shutirqan.” Tayta Dyusmi
chay Inuktaqa chay llullakugkunapaq kayshina
rimachirqan:

—iRikay! Sifiurninchigmi ancha achka mil anjil-
ningunawan shamuykan, 15 yumbayninchiqgta
jusgawananchiq, allinda, malutapis. @ Chaqa
malukunatagam rin kastigaq, yumbay mana
allikunata rurashqanrayku, payta kuntrashpa,
maldisyashqanrayku, nishpa.

16 Kanan chay mana alli ruragkunagam ancha
kijakushpa, tukuy imapaq rimatikunllapa.
Kawsanllapam  kwirpun  munashqgandalla
rurashpa. Ancha alabakashpam, mishki mishkita
yap parlachinllapa runa masinda, iman kaqta
munashpa surqoyta.

Judasmi kriyiq masingunata kunarqan

17Kuyashqgay kriyiq masitakuna, ama qongqayl-
lapachu Sifiurninchiq Jisukristupa apustulninguna
chay tyimpu nishushqganllapata. 18 Paykunagam

* 1:14 Génesis 5.18, 21-24

willashurqanllapa: “Jwisyu diya sirkana kapt-
inmi, burlakuq runakuna rin kaq. Paykunagam
rinllapa kawsaq mana baliq munashqgandalla
rurashpa”, nishpa. 19Rinllapam animachiq kriyiq
masinchigkunata, paykunapura akrakananllapa.
Santu Ispiritum paykunapi mana kaptin, rinllapa
puriq kwirpun munashqandalla rurashpa.

20 Piru gamkuna, kuyashgay masitakuna,
mana shaykuq animachikuy, mas allita
Tayta Dyuspi kriyinayki. Santu Ispiritun
gamkunata yanapashuptinri, Tayta Dyusman
mafakuyllapa. 21 Tayta Dyusqam ancha
kuyawanchiqllapa. Chayri paymanda
ama akrakashpachu, ashwan kushikushpa
Sifiurninchiq Jisukristuta shuyashunllapa. Chaqa
paymi ancha llakipawaqninchiq, shamushpa
rin apawaqninchiq, paywan tukuy tyimpu
kawsananchiqllapa.

22 Chayri Jisukristupi mana allita kriyigkunata

animachiyllapa, paypi tukuy shunqo
kriyinanllapa. 23 Chayshina Dyuspaq
sugkunata yach'achishpa, washashpam,

alabis rrastraykangimanshina, ama ninaman
yaykunanllapa. Kanan suq uchayugkunatapis
llakipayllapa. Piru chay laya uchakunatakish
rurachishungiman. Ay, uchanllapaqgar suq
millanaypaq kanga gamkunapaqqga, suq ancha
mapa millanaypaq lach'apashina.

Tayta Dyusta alabashunllapa
2425 Kananga Sifiurninchiq ~ Jisukristu
yanapawaptinchiq, tukuy tyimpu alabashunllapa
ancha yach'ayniyuq Taytanchiq Dyusta. Chaqa

payllam Dyus. Pudirninwanmi washawanchiq,
ama paymanda akrakananchiq. @ Ashwanmi
ancha kushikushpa, mana nima uchayuqta

rurawaqninchiq, ch'ayachiwanchiq paypa
llipyaykaq hawpanman. Chayri payqga tukuy
tyimpu ancha pudirniyuq kanga. Ancha

llipyanqa. Yumbayta kamachinga. jChayshinam
unaymandapacha ancha pudirniyuq kashqgal!
iChayshinallam kanambis!  jChayshinalla kanga
tukuy tyimpu! (Chaytallam iskibriykillapa.)

